
សួស្តី! នៅក្នុងរូបភាពនេះគឺយើងនិយាយអំពីការចេញទៅខាងក្រៅដើម្បីញ៉ាំមីស៊ុប។

ដែលរូបភាពទី ១ យើងឃើញមានបុរសម្នាក់ដែលគាត់មានអាយុប្រហែលជា ១៨ ឆ្នាំ។ គាត់ពាក់អាវស ដៃខ្លី និងមានហោប៉ៅតូចមួយនៅលើចំហៀងអាវរបស់គាត់។ អញ្ចឹងគាត់ពាក់អាវស ដៃខ្លី និងមានហោប៉ៅតូចមួយ នៅលើចំហៀងអាវរបស់គាត់ ដែលហោប៉ៅតូចនោះអាច គាត់អាចដាក់លុយនៅខាងក្នុងបាន។ បុរសដែលមានវយ ១៨ ឆ្នាំនោះ គាត់ដាក់ដៃខាងស្ដាំច្រត់នឹងចង្កេះ ដៃខាងឆ្វេងគាត់ប្រើចង្អុលដៃរបស់គាត់ ចង្អុលទៅច្រមុះ ឬក៏ដាក់នៅលើច្រមុះរបស់គាត់ ដោយគាត់កំពុងតែគិតចង់ញ៉ាំមីស៊ុបសម្រាប់អាហារថ្ងៃនេះ។ អញ្ចឹង យើងមើលគាត់កំពុងតែគិតទៅដល់ យើងឃើញមានចាន យើងឃើញមានចានគោមមួយ ដែលចានគោមនោះ នៅខាងក្នុងមានមី និងមានទឹកស៊ុបនៅខាងក្នុង។ នៅលើចានគោមនោះមានចង្កឹះមួយគូ ដែលចង្កឹះយើងប្រើសម្រាប់ញ៉ាំ យើងប្រើសម្រាប់ញ៉ាំមី ពីព្រោះដោយសារតែសរសៃមី ពីព្រោះដោយសារតែសរសៃមីវែង ដោយសារតែសរសៃមីវែង ដូច្នេះយើងត្រូវប្រើចង្កឹះចាប់វា និងយើងអាច និងយើងអាចប្រើកូនស្លាបព្រាតូចសម្រាប់ សម្រាប់ហុតទឹកស៊ុបដែលមាននៅក្នុងមីនោះ។ អញ្ចឹងយើងប្រើចង្កឹះ ប្រើសម្រាប់ចាប់មី និងយើងអាចមានកូនស្លាបព្រាតូចមួយប្រើសម្រាប់ហុតទឹកស៊ុប។ អញ្ចឹងយើងឃើញ យើងឃើញ នៅខាងក្នុងចាននោះ យើងឃើញមានផ្សែង ឬក៏មានចំហាយហុយចេញមកខាងក្រៅ នៅពេលដែលយើងស្រងក្លិន ឬក៏នៅពេលដែលយើងហិតក្លិនផ្សែងនោះ មានអារម្មណ៍ថាមានក្លិនឈ្ងុយ។ អញ្ចឹងមីស៊ុបដែលនៅក្នុងចានគោម ដែលមានចង្កឹះដាក់នៅខាងលើនោះ មានក្លិនឈ្ងុយ គួរឲ្យចង់ញ៉ាំ ធ្វើឲ្យបុរសដែលមានវយ ១៨ ឆ្នាំនោះ ធ្វើឲ្យគាត់ឃ្លានយ៉ាងខ្លាំង។ និងចង់ និងចង់ញ៉ាំមីស៊ុបនោះ សម្រាប់អាហារថ្ងៃនេះ។

បន្ទាប់មករូបភាពទី ២ គាត់ក៏បានដើរទៅខាងក្រៅដើម្បី ទៅជួបពួកម៉ាករបស់គាត់ ដើម្បីបបួលពួកម៉ាករបស់គាត់ចេញទៅខាងក្រៅញ៉ាំមីស៊ុបជាមួយគ្នាផងដែរ។ យើងឃើញពួកម៉ាករបស់គាត់ មានអាយុប្រហែល មានអាយុប្រហែលគាត់ដែរ ដែលមានអាយុ ១៨ ឆ្នាំ ពួកម៉ាករបស់គាត់ពាក់អាវស ដៃខ្លី ពាក់អាវស ដៃខ្លី។ អញ្ចឹងពួកគាត់ទាំងពីរកំពុងតែជជែកគ្នា ដោយបុរសម្នាក់នោះគាត់កំពុងតែបបួល គាត់កំពុងតែនិយាយបបួលពួកម៉ាករបស់គាត់ ចង់ ដើម្បីចេញទៅខាងក្រៅ ដើម្បីចេញទៅខាងក្រៅញ៉ាំមីស៊ុបជាមួយគ្នា។ ដោយសារពួកម៉ាកគាត់ថ្ងៃនេះចង់ញ៉ាំមីស៊ុបដែរ និងដោយសារតែគាត់ឃ្លានផង ដូច្នេះគាត់ក៏ […] គាត់ក៏សម្រេចចិត្ត ទៅ គាត់ក៏សម្រេចចិត្តចេញទៅខាងក្រៅដើម្បីញ៉ាំជាមួយគ្នា។ 

រូបភាពទី ៣ ពួកគាត់ទាំងពីរដើរបណ្ដើរជជែកគ្នាបណ្ដើរ ដោយយើងឃើញបុរសដែលពាក់អាវពណ៌ស និងខោជើងវែងពណ៌ខ្មៅ គាត់ដើរនាំមុខគេ គាត់ដើរនាំមុខ។ និងពួកម៉ាករបស់គាត់ដើរពីក្រោយគាត់ ដោយពួកម៉ាករបស់គាត់ពាក់អាវស ដៃខ្លី ដូចជាគាត់ដែរ ប៉ុន្តែពួកម៉ាករបស់គាត់ពាក់ខោស ជើងវែង។ អញ្ចឹងពួកគាត់ទាំងពីរពាក់អាវសដៃខ្លីដូចគ្នា ប៉ុន្តែពួកគាត់ទាំងពីរស្លៀកខោជើងវែងពណ៌ខុសគ្នា។ ដោយពួកម៉ាករបស់គាត់ស្លៀកខោពណ៌ស ជើងវែង គាត់ស្លៀកខោពណ៌ខ្មៅ។ អញ្ចឹងគាត់ដើរនាំមុខពួកម៉ាករបស់គាត់ ដោយគាត់ដើរបណ្ដើរជជែកគ្នាបណ្ដើរ។ ដោយយើងឃើញនៅក្នុងរូបភាពទីបីនេះ គឺគាត់ យើងឃើញគាត់ងាកខ្លួន គឺគាត់ដើរ និងងាកខ្លួន ឬក៏ងាកមុខរបស់គាត់មកខាងក្រោយ ដើម្បីនិយាយជាមួយនឹងពួកម៉ាករបស់គាត់ និងចង្អុលទៅខាងមុខ។ ប្រហែលជាគាត់ចង់ ចង្អុលបង្ហាញពួកម៉ាករបស់គាត់ ប្រហែលជានៅខាងមុខនឹងមានកន្លែងលក់មីស៊ុបមួយកន្លែង។ អញ្ចឹងពួកគាត់ដើរនៅតាមផ្លូវបណ្ដើរ ជជែកគ្នាបណ្ដើរ។

រូបភាពទី ៤ ពួកគាត់ទាំងពីរក៏បានដើរមកដល់កន្លែងមួយ ដែលមានលក់មីស៊ុបនៅតាមចិញ្ចើមផ្លូវ ឬក៏នៅតាម នៅតាមចិញ្ចើមថ្នល់។ ដោយមីស៊ុបនោះគឺលក់តាមរទេះ គឺលក់តាមរទេះ មានន័យថាយើងឃើញ យើងឃើញមានរទេះមួយ ដែលដាក់លក់នូវ ដែលដាក់លក់នូវ លើ នៅតាមចិញ្ចើមផ្លូវ ឬក៏នៅតាមផ្លូវ ដោយយើងឃើញរទេះនោះមានដាក់រូបផ្លាក មានដាក់ផ្លាក ចាន មានដាក់ផ្លាកចានគោម និងមីស៊ុបនៅខាង និងមីស៊ុបនៅខាងក្នុងចានគោមនោះ។ អញ្ចឹងរទេះនោះ គឺមានន័យថា លក់ លក់មីស៊ុប។ បើទោះបីជា បើទោះបីជារទេះនោះលក់នៅតាមផ្លូវ ឬលក់នៅតាមចិញ្ចើមថ្នល់ក៏ដោយ ប៉ុន្តែកន្លែងខ្លះ គឺគាត់ធ្វើមីស៊ុបមានរសជាតិឆ្ងាញ់។ អញ្ចឹង បើតាមយើងមើលនៅក្នុងរូបភាពដែលដាក់នៅលើរទេះរបស់គាត់ យើងមើលទៅ មីស៊ុបរបស់គាត់លក់ មើលទៅមានរសជាតិឆ្ងាញ់។ អញ្ចឹងបុរសទាំងពីរ គាត់ គាត់ដើរមកដល់ គាត់ក៏បានឈរដោយទឹកមុខញញឹម ដោយសារតែគាត់បានរកកន្លែង ដោយសារតែគាត់ទាំងពីរអាចរកកន្លែងដើម្បីញ៉ាំមីស៊ុបសម្រាប់អាហារថ្ងៃនេះរបស់ពួកគាត់។ អញ្ចឹងយើងឃើញ យើងឃើញមានស្ត្រីម្នាក់ ដែលជាអ្នកលក់ ស្ត្រីម្នាក់នោះគាត់ជាអ្នកលក់ គាត់ឈរនៅខាង គាត់ឈរនៅ នៅក្បែរនឹង គាត់ឈរនៅក្បែរនឹងរទេះរបស់គាត់ ដោយមានចានមួយគំនរ ឬក៏ចានដាក់គរលើគ្នា ដែលចាននោះគឺជាចានគោម ប្រើសម្រាប់ដាក់ មីស៊ុបនៅខាងក្នុងដាក់ឲ្យភ្ញៀវ។ អញ្ចឹងគាត់កំពុងតែឈរដើម្បីចាំភ្ញៀវចូលមក គាត់នឹង គាត់នឹងដាក់មីស៊ុបដែលមានរសជាតិឆ្ងាញ់ឲ្យទៅភ្ញៀវ។ អញ្ចឹងយើងឃើញនៅ នៅខាងក្រោយ នៅខាងក្រោយយើងឃើញមានទីក្រុង អញ្ចឹងមានន័យថារូបភាពនេះ ពួកគាត់ស្ថិតនៅក្នុងទីក្រុងតូចមួយ។ អញ្ចឹងពួកគាត់ទាំងពីរដើរមកញ៉ាំមីស៊ុប ដែលលក់នៅតាមចិញ្ចើមថ្នល់។

បន្ទាប់មករូបភាពទី ៥ រូបភាពទី ៥ ពួកគាត់ទាំងពីរក៏បានដើរទៅកាន់តុដើម្បីរកកន្លែងអង្គុយ។ ដោយបុរសដែលគាត់ពាក់អាវពណ៌ស ដៃខ្លី និងខោជើងវែងពណ៌ខ្មៅ គាត់ដើរនាំមុខ និងពួកម៉ាករបស់គាត់ពាក់អាវស ដៃខ្លី ខោជើងវែង គាត់ដើរពីក្រោយ។ ពួកគាត់ទាំងពីរ កំពុងដើរដើម្បី កំពុងតែដើរមកកាន់តុ ដើម្បីរកកន្លែងអង្គុយ ដែលយើងឃើញនៅជុំវិញតុនោះមានកៅអីពីរ មានកៅអីពីរ អញ្ចឹងពួកគាត់អាចអង្គុយ រង់ចាំនៅលើកៅអីនោះ អញ្ចឹងដើម្បីឲ្យអ្នកលក់ គាត់ដាក់មីស៊ុបឲ្យគាត់ញ៉ាំ។ នៅលើតុនោះយើងឃើញមានគ្រឿងផ្សំជាច្រើន ដែលដាក់នៅលើតុនោះ ពីព្រោះពេលខ្លះ បើទោះបីជា បើទោះបីជាមីស៊ុបដែលគាត់ធ្វើមានរសជាតិឆ្ងាញ់ ប៉ុន្តែមនុស្សម្នាក់ៗគាត់ចូលចិត្តរសជាតិផ្សេងៗគ្នា។ អ្នកខ្លះគាត់ចូលចិត្តសាប អ្នកខ្លះគាត់ចូលចិត្តប្រៃ ឬក៏ផ្អែម ឬក៏ចូលចិត្តហឹរ ដូច្នេះ ប្រសិនបើ ប្រសិនបើស៊ុបដែលអ្នកលក់បានដាក់ឲ្យគាត់ គាត់ គាត់អត់ចូលចិត្តរសជាតិនោះ គាត់អាចបន្ថែមគ្រឿងផ្សំ ដែលមាននៅលើតុនោះស្រាប់ អញ្ចឹងគាត់អាចបន្ថែមវាដាក់ចូលទៅក្នុងចានស៊ុប ដើម្បីឲ្យស៊ុបរបស់គាត់កាន់តែមាន រសជាតិឈ្ងុយឆ្ងាញ់។ អញ្ចឹងពួកគាត់ទាំងពីរកំពុងតែដើរទៅរកកន្លែងអង្គុយ ដែលមានកៅអីពីរដាក់នៅក្បែរតុនោះ។

បន្ទាប់មករូបភាពទី បន្ទាប់មករូបភាពទី ៦ ពួកគាត់ទាំងពីរក៏បានអង្គុយទល់មុខគ្នា។ អញ្ចឹងមានន័យថា នៅតុ នៅកន្លែងនោះ យើងឃើញ នៅកន្លែងនោះ មានតុមួយ និងមានកៅអីពីរ ដាក់សម្រាប់ឲ្យភ្ញៀវអង្គុយ។ អញ្ចឹងពួកគាត់ទាំងពីរអង្គុយទល់មុខគ្នា ពួកគាត់ទាំងពីរអង្គុយទល់មុខគ្នា។ បន្ទាប់មកបុរសដែលគាត់ពាក់ខោជើងវែងពណ៌ខ្មៅ និងពាក់អាវស ដៃខ្លី ក៏បានលើកដៃជាសញ្ញា លើកដៃឡើងលើ និងចង្អុល លើកដៃទៅខាងលើ និងចង្អុលដៃរបស់គាត់ លើកទៅខាងលើ ដោយជាសញ្ញាសម្រាប់ហៅអ្នកលក់ ដើម្បី គាត់អាច កុម្ម៉ង់មីញ៉ាំបាន។ អញ្ចឹងមានន័យថា នៅពេលដែលយើងទៅដល់តុអង្គុយហើយ យើងត្រូវលើកដៃជាសញ្ញា ឬក៏ស្រែកហៅអ្នកលក់ ដើម្បីអាចកុម្ម៉ង់ ដើម្បីអាចកុម្ម៉ង់ម្ហូប ឬក៏អាចកុម្ម៉ង់មីស៊ុបដើម្បីញ៉ាំ។ អញ្ចឹងពេលខ្លះ ប្រសិនបើយើង ប្រសិនបើយើងខ្ជិល ប្រសិនបើយើងខ្ជិលស្រែកហៅអ្នកលក់ យើងគ្រាន់តែលើកដៃជាសញ្ញា នៅពេលដែលអ្នកលក់គាត់ឃើញ គាត់នឹងដើរមករកយើង។ អញ្ចឹងយើងឃើញបុរសពីរអ្នកនោះ គាត់អង្គុយទល់មុខគ្នា និងបុរសដែលគាត់ស្លៀកខោជើងវែង ពណ៌ខ្មៅ គាត់បានលើកដៃជាសញ្ញា ដើម្បីហៅអ្នកលក់មកកាន់តុ ដើម្បីកុម្ម៉ង់មី ដើម្បីកុម្ម៉ង់មីញ៉ាំ។

បន្ទាប់មកអ្នកលក់ បន្ទាប់មក បន្ទាប់មករូបភាពទី ៧ រូបភាពទី ៧ អ្នកលក់ក៏បានមក អ្នកលក់ក៏បានដើរមកកាន់តុរបស់ពួកគាត់ទាំងពីរ។ នៅពេលដែលអ្នកលក់ឃើញបុរសដែលស្លៀកខោពណ៌ខ្មៅ និងអាវយឺតពណ៌សនោះ លើកដៃជាសញ្ញា ដើម្បីហៅគាត់មកកាន់តុ គាត់ក៏បានទៅមកកាន់តុ ដើម្បីសួរពួកគាត់ទាំងពីរ ថាតើពួកគាត់ទាំងពីរចង់ញ៉ាំអ្វី? អញ្ចឹងបន្ទាប់មកអ្នកលក់ក៏បានសួរទៅកាន់បុរសដែលគាត់ស្លៀកខោពណ៌ខ្មៅ និងអាវយឺតពណ៌សនោះ មុនគេ។ បន្ទាប់មកបុរសម្នាក់នោះ គាត់ក៏បានកុម្ម៉ង់មី គាត់ក៏បានកុម្ម៉ង់មីស៊ុបមួយចាន គាត់ក៏បានកុម្ម៉ង់មីស៊ុបមួយចាន ដោយយើងឃើញគាត់កំពុងតែគិតទៅដល់មីស៊ុបដែលមានក្លិនឈ្ងុយ នៅក្នុងចានគោមដ៏ធំមួយ។ អញ្ចឹងគាត់កំពុងគិតថា មីស៊ុបដែលគាត់នឹងហៅនោះ នឹងមានរសជាតិឆ្ងាញ់។ អញ្ចឹងគាត់ក៏បានប្រាប់ទៅដល់អ្នកលក់ គាត់ក៏បានប្រាប់ទៅដល់អ្នកលក់ ដើម្បីបានញ៉ាំមីស៊ុបដែលគាត់ចង់ញ៉ាំថ្ងៃនេះ។

បន្ទាប់មក រូបភាពទី រូបភាពទី ៨ បន្ទាប់ពីអ្នកលក់បានសួរទៅកាន់បុរសដែលគាត់ស្លៀកខោខ្មៅ និងអាវពណ៌សដៃខ្លីនោះរួចហើយ និងបុរសនោះគាត់បានកុម្ម៉ង់មីស៊ុបរួចរាល់ហើយ អ្នកលក់ក៏បាន អ្នកលក់ក៏បានបែរមុខសួរទៅកាន់ពួកម៉ាករបស់គាត់ ពួកម៉ាករបស់បុរសម្នាក់នោះ ថាគាត់ចង់ញ៉ាំដូចជាពួកម៉ាករបស់គាត់ដែរឬទេ? ប៉ុន្តែពួកម៉ាករបស់គាត់ចង់ញ៉ាំខុសពីគាត់ គាត់ចង់ញ៉ាំមីដែរ ប៉ុន្តែគាត់ចង់ញ៉ាំមីគោក។ មីគោកមានន័យថា មីដែលស្រុះ និងមានដាក់សាច់នៅខាងក្នុង និងគ្រឿងផ្សំនៅខាងក្នុង ប៉ុន្តែអត់ដាក់ទឹកស៊ុបនៅខាងក្នុងទេ។ អញ្ចឹងមីគោកគឺអត់ដាក់ទឹកស៊ុបនៅខាងក្នុងទេ។ អញ្ចឹងគាត់ដាក់តែសាច់ និងគ្រឿងផ្សំនៅក្នុងមីនោះ។ អញ្ចឹងពួកគាត់ទាំងពីរ គាត់ញ៉ាំមីដូច[គ្នា] គាត់ញ៉ាំមីដូចគ្នា ប៉ុន្តែខុសគ្នាត្រង់បុរសដែលគាត់ពាក់អាវពណ៌សដៃខ្លី និងខោពណ៌ខ្មៅ គាត់ចង់ញ៉ាំមី គាត់ចង់ញ៉ាំមីស៊ុប ដែលមានទឹកស៊ុបនៅខាងក្នុង ពួកម៉ាករបស់គាត់ដែលពាក់អាវសដៃខ្លី និងខោជើងវែងពណ៌ស គាត់ចង់ញ៉ាំមីដែរ ប៉ុន្តែគាត់ចង់ញ៉ាំមីគោក។ ដែលមីគោកនោះ គឺគ្រាន់តែស្រុះ និងអត់មានដាក់ទឹកស៊ុប និងដាក់គ្រឿងផ្សំចូលទៅខាងក្នុង និងដាក់សាច់ចូលទៅខាងក្នុង។ អញ្ចឹងគាត់ក៏បានកុម្ម៉ង់ គាត់ក៏បានប្រាប់ទៅអ្នកលក់ គាត់ចង់ញ៉ាំមី គាត់ចង់ញ៉ាំមីគោក។

បន្ទាប់មករូបភាពទី រូបភាពទី ៩ មុនពេលដែលអ្នកលក់គាត់ធ្វើមីជូនទៅដល់ភ្ញៀវ អ្នកលក់តែងតែ អ្នកលក់តែងតែ អ្នកលក់តែងតែយកកែវទឹក យកទៅដាក់ឲ្យភ្ញៀវមុន ពីព្រោះនៅពេលដែលអ្នកលក់គាត់ គាត់ចម្អិន ឬក៏នៅពេលដែលអ្នកលក់ធ្វើមីស៊ុបនោះ ពួកគាត់ទាំងពីរអាចអង្គុយរង់ចាំ និងអាចញ៉ាំទឹកលេងបាន។ ដោយយើងឃើញកែវទឹក ដែលអ្នកលក់បានយកមកឲ្យភ្ញៀវនោះ យើងឃើញមានទឹកកកនៅខាងក្នុង ទឹកកកនៅខាងក្នុង និងមានទុយោមួយដាក់នៅក្នុងកែវនីមួយៗ ដោយទុយោនោះគឺប្រើសម្រាប់ ដោយទុយោនោះប្រើសម្រាប់បឺតទឹក ដោយទុយោនោះប្រើសម្រាប់បឺតទឹក និងងាយស្រួល។ អញ្ចឹងជាទូទៅកែវដែល ជាទូទៅអ្នកលក់តែងតែ តែងតែដាក់ទឹកកកនៅក្នុងកែវប្លាស្ទិកជាមួយនឹងទុយោ ពីព្រោះប្រសិនបើដាក់នៅក្នុងកែវ នៅក្នុងកែវ អញ្ចឹង នៅពេលដែលធ្លាក់ នៅពេលដែលកែវនោះធ្លាក់អាចធ្វើឲ្យបែកបាន។ ពីព្រោះកែវថ្មគឺងាយស្រួលបែកនៅពេលដែលធ្លាក់ ដូច្នេះហើយជាទូទៅ អ្នកលក់តែងតែដាក់ទឹកកកនៅក្នុងកែវជ័រ និងដាក់ទុយោនៅខាងក្នុងនោះសម្រាប់ភ្ញៀវ។ 

បន្ទាប់មករូបភាពទី បន្ទាប់មករូបភាពទី ១០ ក្រោយពេលដែលអ្នកលក់បានរៀបចំកែវពីរ និងទុយោទឹកនៅក្នុងកែវនីមួយៗ កែវមួយមានទុយោមួយ កែវមួយទៀតមានទុយោមួយទៀតប្រើសម្រាប់បឺតទឹក។  អញ្ចឹងក្រោយពេលដែលគាត់ដាក់ទុយោនោះហើយ គាត់ក៏បានចាក់ទឹក គាត់ក៏បានចាក់ទឹក ឬក៏ចាក់ទឹកក្រូចចូលទៅក្នុងកែវនីមួយៗនោះ ដើម្បីយកទៅឲ្យភ្ញៀវដើម្បីយកទៅឲ្យភ្ញៀវ។

បន្ទាប់មក បន្ទាប់មករូបភាពទី ១១ រូបភាពទី ១១ គាត់ក៏បានចម្អិនមីរួចរាល់ គាត់ក៏បានចម្អិនមីរួចរាល់ ដោយគាត់កាន់មីនៅក្នុងដៃ ដោយគាត់កាន់ចានមីនៅក្នុងដៃទាំងពីររបស់គាត់នៅក្នុងរូបភាពទី ១១ នេះ អញ្ចឹងយើងឃើញ យើងឃើញដៃខាង យើងឃើញដៃខាងឆ្វេងរបស់គាត់កាន់មីស៊ុបដែលមានទឹកស៊ុបនៅខាងក្នុង ដៃខាងស្ដាំរបស់គាត់កាន់មីគោក។ អញ្ចឹងយើងឃើញមានផ្សែងហុយចេញមកខាងក្រៅ ដែលមានក្លិនឈ្ងុយ។ អញ្ចឹងគាត់កាន់មីនៅក្នុងដៃរបស់គាត់ទាំងពីរដើម្បីដាក់ ដើម្បីដាក់ឲ្យភ្ញៀវ។ និងមីដែលគាត់ធ្វើគឺមានក្លិនឈ្ងុយ និងមានរសជាតិឆ្ងាញ់។ បើទោះបីជាគាត់លក់នៅតាមចិញ្ចើមថ្នល់ ឬក៏លក់នៅតាមផ្លូវក៏ដោយ ប៉ុន្តែគាត់ធ្វើមីមានរសជាតិឆ្ងាញ់។ អញ្ចឹងគាត់កាន់មីនៅក្នុងដៃ គាត់កាន់ចានមីនៅក្នុងដៃទាំងពីររបស់គាត់ ដោយដៃម្ខាងកាន់មីដែលមានទឹកស៊ុប ដៃម្ខាងទៀតគឺកាន់មីគោក។

បន្ទាប់មកទៀតរូបភាពទី ១២ រូបភាពទី ១២ ពួកគាត់ទាំងពីរ ក្រោយពេលដែលឃើញអ្នកលក់គាត់បានលើកមីមកឲ្យ ពួកគាត់ទាំងពីរក៏បានយកចង្កឹះ  ដោយយកចង្កឹះនោះចេញពីស្រោម។ ជាទូទៅចង្កឹះគឺយើងដាក់នៅក្នុងស្រោមក្រដាស ដាក់នៅក្នុងស្រោមក្រដាស ឬក៏ ឬក៏យើងដាក់នៅក្នុងស្រោមប្លាស្ទិក ពីព្រោះដោយសារតែនៅកន្លែង លក់នៅតាមចិញ្ចើមថ្នល់ ឬក៏តាមចិញ្ចើមផ្លូវ មានធូលីច្រើន។ អញ្ចឹងជាទូទៅប្រសិនបើយើងអត់ដាក់វា នៅក្នុង នៅក្នុងស្រោមក្រដាស ឬក៏ប្លាស្ទិកទេ អាចធ្វើឲ្យចង្កឹះ ឬក៏អាចធ្វើឲ្យចង្កឹះនោះ វាកខ្វក់ ឬក៏គគ្រិចបាន។ ដូច្នេះធ្វើនៅពេល ដូច្នេះធ្វើឲ្យភ្ញៀវនៅពេលដែលញ៉ាំ អាចធ្វើឲ្យគាត់មានបញ្ហាសុខភាពបាន ពីព្រោះដោយសារតែគ្មានអនាម័យ។ អញ្ចឹង[ចង្កឹះ] អញ្ចឹងចង្កឹះទាំងអស់គឺដាក់នៅក្នុងស្រោមក្រដាស ឬក៏ស្រោមប្លាស្ទិក អញ្ចឹងគាត់ក៏បានហែកស្រោមក្រដាសនោះចេញ ដើម្បីយកចង្កឹះចេញមកខាងក្រៅ។

បន្ទាប់មកទៀត រូបភាពទី ១៣ រូបភាពទី ១៣ ក្រោយពីគាត់បានយកចង្កឹះចេញពី ចេញពីស្រោម ក្រដាស ឬក៏ប្លាស្ទិករួចរាល់ហើយ គាត់ក៏បានបើកប្រអប់មួយ ដែលប្រអប់នោះមានដាក់ស្លាបព្រានៅខាងក្នុង។ ដោយសារតែស្លាបព្រាមិនបានស្រោមនឹងក្រដាស ឬក៏ថង់ប្លាស្ទិក ដូច្នេះស្លាបព្រាគឺមានដី គឺមានដីនៅកាន់ជាប់នឹងស្លាបព្រានោះ ដូច្នេះពួកគាត់ទាំងពីរក៏បាន ពួកគាត់ទាំងពីរបានយកក្រដាសជូតមាត់ យកមកជូតសម្អាតស្លាបព្រានោះ ដើម្បីកុំឲ្យមានដី។ អញ្ចឹងគាត់បើកប្រអប់នោះ និងលើកយកស្លាបព្រានោះចេញមក ដោយសារតែស្លាបព្រានោះមានធូលីដី បើទោះបីជាមានប្រអប់ដាក់ក៏ដោយ ប៉ុន្តែការលក់នៅតាមចិញ្ចើមថ្នល់ ឬក៏ចិញ្ចើមផ្លូវ គឺមាន[...] គឺមានដីហុយច្រើន ដោយសារតែឡានគាត់ ដោយសារតែឡានម៉ូតូ បើកកាត់ចុះឡើង ចុះឡើង ដូច្នេះអាច អាចធ្វើឲ្យធូលីដីតោងជាប់ទៅនឹងស្លាបព្រានោះបាន។ អញ្ចឹងដើម្បីឲ្យមានអនាម័យ គាត់ត្រូវយកស្លាបព្រានោះចេញពីប្រអប់នោះ និង យកក្រដាសជូតមាត់ជូតស្លាបព្រានោះ ដើម្បីសម្អាតវាឲ្យអស់ដី។

បន្ទាប់មករូបភាពទី ១៤ រូបភាពទី ១៤ ដោយសារតែគាត់ ដោយសារតែមីស៊ុបដែលអ្នកលក់បានយកមកឲ្យគាត់នោះ អត់ត្រូវនឹងរសជាតិដែលគាត់ចង់បាន ដូច្នេះគាត់ក៏បន្ថែម គាត់ក៏បន្ថែមគ្រឿងផ្សំផ្សេងទៀតដែលមានស្រេចនៅលើតុ។ អញ្ចឹងពួកគាត់ទាំងពីរ ពួកគាត់ទាំងពីរបានបន្ថែម ដែលនៅក្នុងរូបភាពទី ១៤ នេះ ប្រហែលជាគាត់បន្ថែម គាត់បន្ថែមម្ទេស ឬក៏គាត់បន្ថែមស្ករ អញ្ចឹងគាត់បន្ថែមម្ទេស ដើម្បីឲ្យមីរបស់គាត់ហឹរ និងមានរសជាតិឆ្ងាញ់។ អញ្ចឹងប្រសិនបើគាត់ចូលចិត្តផ្អែម អញ្ចឹងគាត់ថែមស្ករ។ អញ្ចឹងរូបភាពនេះគឺគាត់បន្ថែមនៅគ្រឿងផ្សំនៅក្នុងចានរបស់គាត់ នៅក្នុងចានមីរបស់គាត់។

បន្ទាប់មក រូបភាពទី ១៥ រូបភាពទី ១៥ គាត់ក៏បានបន្ថែមគ្រឿងផ្សំផ្សេងទៀត ដោយយើងឃើញ នៅក្នុងរូបភាពនេះ ដូចជាគាត់កាន់ដបមួយ ប្រហែលនៅក្នុងដបនោះ គឺជាដបដែលដាក់ទឹកត្រី។ ទឹកត្រី មានន័យថា គឺមានរសជាតិប្រៃ គឺមានរសជាតិប្រៃ នៅពេលដែលយើងដាក់ច្រើន គឺអាចធ្វើឲ្យប្រៃខ្លាំង និងពិបាកញ៉ាំ ដូច្នេះប្រសិនបើយើងចូលចិត្តប្រៃតិចៗ យើងអាចបន្ថែម យើងអាចចាក់ទឹកត្រីចូលទៅក្នុងចានមីស៊ុបនោះបន្តិច ដើម្បីឲ្យមីនោះមានរសជាតិប្រៃបន្តិច ប៉ុន្តែឆ្ងាញ់។ បន្ទាប់មកប្រហែលជាគាត់ដាក់ស្ករ ឬក៏គាត់ដាក់ ប្រហែលជាគាត់ដាក់ស្ករចូលទៅខាងក្នុង ដើម្បីឲ្យមីនោះមានរសជាតិផ្អែមបន្តិច។ ជាទូទៅការញ៉ាំស៊ុបមី មនុស្សភាគច្រើននៅកម្ពុជា គាត់ចូលចិត្តបន្ថែមនូវ គាត់បន្ថែមនូវទឹកត្រី ឬក៏ទឹកស៊ីអ៊ីវ ឬក៏បន្ថែមនៅស្ករ ជាទូទៅគឺគាត់បន្ថែមនូវស្ករភាគច្រើន ដោយសារតែ មនុស្សនៅកម្ពុជា គាត់ចូលចិត្តរសជាតិផ្អែម និងរសជាតិហឹរបន្តិច អញ្ចឹងគាត់រសជាតិ ចូលចិត្តរសជាតិផ្អែម និងរសជាតិ និងរសជាតិហឹរបន្តិច ប៉ុន្តែអ្នកខ្លះគាត់ចូលចិត្តរសជាតិផ្អែម រសជាតិហឹរ រសជាតិប្រៃបន្តិច ឬក៏រសជាតិជូរបន្តិច គាត់អាចបន្ថែមនូវក្រូចឆ្មារ នូវក្រូចឆ្មារ គាត់អាចបន្ថែមដាក់ចូលទៅក្នុងចាន ដាក់ចូលទៅក្នុងចានមីស៊ុបរបស់គាត់ដើម្បីបន្ថែម រសជាតិនៅក្នុងមីស៊ុបរបស់គាត់កាន់តែឆ្ងាញ់ និង និងទៅតាមរសជាតិដែលពួកគាត់ចង់បាន។ អញ្ចឹងបន្ទាប់ពីគាត់បានដាក់គ្រឿងផ្សំហើយ គាត់ក៏បានប្រើចង្កឹះកូរ ដើម្បីឲ្យសាច់មីនិងគ្រឿងផ្សំបញ្ចូលគ្នា ដូច្នេះអាចមាន នៅពេលដែលគ្រឿងផ្សំ និងសាច់មីកូរបញ្ចូលគ្នា អាចធ្វើឲ្យមីនោះ កាន់តែមានរសជាតិកាន់តែឆ្ងាញ់ ដោយសារតែគ្រឿងផ្សំ គឺវាចូលសព្វ សព្វសាច់មី និងចូលសព្វសាច់មី ដូច្នេះធ្វើឲ្យបន្ថែមរសជាតិកាន់តែឆ្ងាញ់។ អញ្ចឹងប្រសិនបើយើងមិនបានកូរទេ អាច ប្រសិនបើយើងមិនបានកូរទេ អញ្ចឹង អាចកន្លែងខ្លះមានរសជាតិប្រៃ អាចកន្លែងខ្លះមានរសជាតិផ្អែម ឬក៏កន្លែងខ្លះមានរសជាតិជូរ ឬក៏ហឹរ។ អញ្ចឹងមានន័យថានៅពេលដែលយើងអត់កូរ គឺវាអត់សព្វ អញ្ចឹងរសជាតិ គឺអាចមានរសជាតិអត់ឆ្ងាញ់។ អញ្ចឹងប្រសិនបើយើងដាក់គ្រឿងផ្សំចូលហើយ យើងកូរវាដើម្បីឲ្យរសជាតិបញ្ចូល ដើម្បីឲ្យរសជាតិនោះចូលទៅនឹងសាច់មី ដូច្នេះធ្វើឲ្យ ធ្វើឲ្យមីនោះ មានរសជាតិកាន់តែឆ្ងាញ់។ 

បន្ទាប់មកពួកគាត់ទាំងពីរក៏បានប្រើចង្កឹះ ចាប់ ចាប់មីនោះ នៅក្នុងរូបភាពទី ១៦ អញ្ចឹងនៅក្នុងរូបភាពទី ១៦ ក្រោយពេលដែលគាត់ដាក់គ្រឿងផ្សំចូលហើយ គាត់ក៏បានប្រើចង្កឹះចាប់មីនោះដាក់ចូលទៅក្នុងមាត់ ដាក់ចូលទៅក្នុងមាត់។ អញ្ចឹងយើងឃើញ សរសៃមីនោះវែង ដូច្នេះគាត់ត្រូវប្រើចង្កឹះ និងគាត់ត្រូវ ពេលខ្លះគាត់អាចប្រើធ្មេញ ឬក៏អាចប្រើមាត់របស់គាត់ ដើម្បីកាត់ផ្ដាច់សរសៃមីនោះ ដោយសារតែសរសៃមីនោះវែង ប្រសិនបើយើងអត់ប្រើធ្មេញ ឬក៏មាត់របស់យើង កាត់ផ្ដាច់មីនោះទេ អញ្ចឹងអាចយើងពិបាកញ៉ាំ ឬក៏ ឬក៏ស្លាក់ ឬក៏ស្លាក់នៅក្នុងបំពង់កបាន។ ដោយសារតែសរសៃមីវែង ដូច្នេះនៅពេលដែលញ៉ាំ អាចធ្វើឲ្យយើងស្លាក់នៅក្នុងបំពង់កបាន។ អញ្ចឹងគាត់ប្រើចង្កឹះដើម្បី គាត់ប្រើចង្កឹះដើម្បីផ្ដាច់សរសៃមីនោះចេញ ដើម្បីផ្ដាច់សរសៃមីនោះ កុំឲ្យវែងពេក នៅពេលដែលគាត់ញ៉ាំដាក់ចូលទៅក្នុងមាត់។ អញ្ចឹងពួកគាត់ទាំងពីរ ញ៉ាំបណ្ដើរ គឺសម្លឹងមើលទៅមុខគ្នាបណ្ដើរ ដោយសារតែពួកគាត់ចង់ ប្រហែលជាពួកគាត់ចង់ប្រាប់គ្នាថា រសជាតិមីនេះ គឺមានរសជាតិឆ្ងាញ់។ អញ្ចឹងពួកគាត់ទាំងពីរកាន់ចង្កឹះនៅក្នុងដៃ ម្នាក់មួយគូៗ និងចាប់មីនោះ និងចាប់មីនោះញ៉ាំ ដែលមានរសជាតិឆ្ងាញ់ មានរសជាតិឆ្ងាញ់។

បន្ទាប់មករូបភាពទី ១៧ រូបភាពទី ១៧ ក្រោយពេលដែលគាត់ញ៉ាំមីនៅក្នុងចានអស់ហើយ អញ្ចឹងពួកម៉ាករបស់គាត់ញ៉ាំមីគោក គាត់ញ៉ាំមីស៊ុប ដែលមានទឹកស៊ុបនៅខាងក្នុង ។ អញ្ចឹងក្រោយពេលដែលគាត់ញ៉ាំឆ្អែតហើយ គាត់ក៏បានញ៉ាំទឹក គាត់ក៏បានញ៉ាំទឹក ដោយគាត់កាន់កែវ គាត់កាន់កែវជ័រនៅក្នុងដៃរបស់គាត់ ដែលនៅក្នុងកែវនោះគឺមានទឹកកក និងមាន មានទឹកកកនិងមានទឹក មានទឹកកកនិងមានទឹក និងមានទុយោ អញ្ចឹងគាត់បានបឺត គាត់បានបឺត គាត់បានប្រើទុយោនោះបឺតទឹក អញ្ចឹងមានន័យថា គាត់កំពុងតែបឺតទឹកពីកែវប្លាស្ទិកនោះ ក្រោយពេលដែលគាត់ញ៉ាំរួចរាល់ហើយ ក្រោយពេលដែលគាត់ញ៉ាំរួចរាល់ហើយ ដូច្នេះនៅក្នុងរូបភាពទី ១៧ នេះ គឺគាត់ញ៉ាំមីដែលមានរសជាតិឆ្ងាញ់ និងឆ្អែត និងឆ្អែត អញ្ចឹងធ្វើឲ្យគាត់មានអារម្មណ៍ថាសប្បាយចិត្ត។ អញ្ចឹងក្រោយពេលដែលគាត់ញ៉ាំមីហើយ គាត់ក៏បានញ៉ាំទឹកទៅតាមក្រោយ ដោយបឺតទុយោ ដោយប្រើទុយោបឺតទឹកនៅក្នុងកែវជ័ររបស់គាត់។ អញ្ចឹង ឥឡូវនេះពួកគាត់ទាំងពីរឆ្អែត។

[bookmark: _GoBack]បន្ទាប់មករូបភាពទី ១៨ រូបភាពទី ១៨ រូបភាពទី ១៨ ពួកគាត់ទាំងពីរ ក្រោយពីញ៉ាំឆ្អែតហើយ ពួកគាត់ទាំងពីរក៏បានដើរទៅសួរអ្នកលក់ អំពីតម្លៃ ឬក៏អស់ប៉ុន្មាន មីពីរ អស់ប៉ុន្មាន សម្រាប់មីពីរចានរបស់គាត់។ អញ្ចឹងគាត់ក៏បានដើរទៅសួរតម្លៃ ឬក៏គាត់ដើរទៅគិតលុយ  គាត់ដើរទៅគិតលុយ នៅក្រោយពេលដែលគាត់ញ៉ាំមីរួចរាល់ហើយ។ អញ្ចឹងបុរសទាំងពីរនោះ គាត់ដើរទៅគិតលុយ និងសួរតម្លៃអ្នកលក់អស់ប៉ុន្មានមីពីរចានរបស់គាត់។ អញ្ចឹងអ្នកលក់ក៏បានប្រាប់តម្លៃទៅកាន់ពួកគាត់ទាំងពីរ ដោយមីមួយចាន តម្លៃ ប្រាំមួយពាន់រៀល មីមួយចានតម្លៃប្រាំមួយពាន់រៀល ដូច្នេះមីពីរចាន តម្លៃមួយម៉ឺន មួយម៉ឺនពីរពាន់រៀល។ បន្ទាប់មកបុរសទាំងពីរក៏បានហុចលុយឲ្យទៅអ្នកលក់ ក៏បានហុចលុយទៅអ្នកលក់។ អញ្ចឹងនៅក្នុងរូបភាពនេះ អញ្ចឹងពួកគាត់ទាំងពីរបានញ៉ាំមី បានញ៉ាំមីដែលលក់នៅតាមចិញ្ចើមថ្នល់ ដែលមានរសជាតិឆ្ងាញ់ និងមានរសជាតិឆ្ងាញ់ និងតម្លៃថោកផងដែរ។


		
Copyright © 2016 www.aakanee.com — This document and the corresponding illustration and recording are provided under a Creative Commons Attribution-NonCommercial-ShareAlike 4.0 International License.
